
 

 
  

 

ᓇᓗᓇᐃᖅᓯᒪᖏᑦᑐᖅ - Unclassified - Non-Classifié 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᑎᑎᕋᖅᑎᖓᑕ ᐅᖃᐅᓯᕆᓪᓗᐊᑕᖅᑕᖏᑦ $957.8 ᒥᓕᐊᓐᓄᑦ ᑮᓇᐅᔭᖃᖅᑎᑕᐅᔪᓄᑦ 
ᐅᐱᕐᖔᒥ ᑮᓇᐅᔭᓄᑦ ᑐᓴᒐᒃᓴᓂᑦ 2026ᒧᑦ: ᑲᓇᑕ ᓴᙱᔪᖅ ᑕᒪᒃᑮᓄᑦ ᑐᓚᒃᑕᕐᕕᖕᓄᑦ ᐱᓕᕆᓂᕐᒧᑦ  
 
ᒪᐃ 15, 2026 ᐃᖃᓗᐃᑦ, ᓄᓇᕗᑦ ᐃᖃᓗᒐᓱᖕᓂᓕᕆᔩᑦ 

ᐃᒪᕐᒥᐅᑕᓕᕆᔨᒃᑯᓪᓗ 
ᒥᑭᑦᑐᓄᑦ ᐅᒥᐊᓄᑦ ᑐᓚᒃᑕᕐᕖᑦ ᐱᕐᔪᐊᖑᔪᑦ ᐱᖁᑎᕐᔪᐊᑦ ᓯᒡᔭᒥᐅᓄᑦ ᐃᓄᑭᑦᑐᓃᑦᑐᓄᓪᓗ ᓄᓇᓕᖕᓄᑦ, ᐃᑲᔪᖅᑐᑦ 
ᐃᖃᓗᒐᓱᖕᓂᕐᓂᒃ ᐅᓯᑲᖅᑕᕐᓂᕐᓂᒡᓗ, ᐃᑲᔪᖅᑎᓪᓗᒋᑦ ᓄᓇᓕᖕᓂ ᑮᓇᐅᔭᑦ ᓴᙱᓂᖏᓐᓂᒃ ᓴᓇᐅᔪᓄᑦ ᑕᒪᒃᑯᓄᖓ. 
ᑲᓇᑕᐅᑉ ᑮᓇᐅᔭᓕᐅᕋᓱᐊᕐᓂᕐᓄᑦ ᐃᖃᓗᒐᓱᖕᓂᖏᑦ, ᐃᒫᓂᑦ ᓂᕿᒃᓴᓕᐅᕐᓂᕐᓄᑦ, ᐃᒪᕐᒥᐅᑕᓂᒡᓗ ᐱᓕᕆᓂᕐᓄᑦ 
ᐱᓕᕆᔨᖏᑦ ᐃᑲᔪᖅᑐᑦ 65,000 ᐸᓗᖕᓄᑦ ᐃᖅᑲᓇᐃᔮᓄᑦ — ᐱᖃᓱᖦᖢᒋᑦ ᐅᖓᑖᓂ 42,900 ᑮᓇᐅᔭᓕᐅᕋᓱᐊᕐᓂᕐᓄᑦ 
ᐃᖃᓗᒐᓱᒃᑏᑦ — ᓯᒡᔭᒥᑦ ᓯᒡᔭᒧᑦ ᓯᒡᔭᒧᑦ. 2025ᒥ, ᑲᓇᑕᐅᑉ ᐃᖃᓗᖕᓂᒃ ᑕᕆᐅᕐᒥᐅᓂᒡᓗ ᐊᓯᓄᑦ ᒐᕙᒪᓄᑦ ᓇᒃᓯᐅᔾᔭᖏᑦ 
ᑲᑎᓚᐅᖅᑐᑦ $8.47 ᐱᓕᐊᓐᓄᑦ.  
 
ᐃᓚᒋᓪᓗᒍ ᐅᐱᕐᖔᒥ ᑮᓇᐅᔭᓄᑦ ᑐᓴᒐᒃᓴᓄᑦ 2026ᒥ, ᒐᕙᒪᖓᑦ ᑲᓇᑕᐅᑉ ᐊᑐᕈᒪᔪᑦ $957.8 ᒥᓕᐊᓐᓂᒃ ᑕᓪᓕᒪᑦ 
ᐊᕐᕌᒍᓂ, ᐱᒋᐊᕐᓗᑎᒃ 2026-27ᒧᑦ, ᒥᑭᑦᑐᓄᑦ ᐅᒥᐊᓄᑦ ᑐᓚᒃᑕᕐᕕᓕᕆᔪᓄᑦ. ᑖᓐᓇ ᑮᓇᐅᔭᖃᖅᑎᑦᑎᔪᖅ 
ᑕᐅᕗᖓᓕᒫᖅ ᓱᕋᒃᓯᒪᔪᓕᕆᓂᕐᓄᑦ, ᐃᓚᓕᒋᓪᓗᒍ ᐃᒪᕐᒥᐅᑕᓕᕆᔨᒃᑯᑦ ᑮᓇᐅᔭᕆᔭᕇᖅᑕᖏᓐᓄᑦ ᐊᕐᕌᒍᑕᒫᑦ $90 
ᐱᓕᐊᓐᐸᓗᖕᓄᑦ.  
 
ᐅᓪᓗᒥ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑎᑎᕋᖅᑎᖓᑦ (ᐃᓐᓇᑦ), ᐅᒃᐱᕐᓇᖅᑐᖅ ᔅᑕᕙᓂ ᒪᒃᓕᓐ ᒪᓕᖓᓕᐅᖅᑎᕐᔪᐊᕐᓗ 
ᓄᓇᕘᒧᑦ ᓗᐊᕆ ᐃᓪᓚᐅᑦ, ᐅᖃᐅᓯᕆᖅᑲᐅᔭᖏᑦ ᑖᒃᑯᐊ ᑮᓇᐅᔭᖅᑎᑕᐅᔪᑦ ᐅᐱᕐᖔᒥ ᑮᓇᐅᔭᓄᑦ ᑐᓴᒐᒃᓴᓂ 
ᐃᖃᓗᒐᓱᖕᓂᓕᕆᔩᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥᒃᑯᓐᓄᑦ (ᐃᒪᕐᒥᐅᑕᓕᕆᔨᒃᑯᑦ) ᒥᑭᑦᑐᓄᑦ ᐅᒥᐊᓄᑦ 
ᑐᓚᒃᑕᑕᕐᕕᓕᕆᓂᖓᓄᑦ. 
 
ᑮᓇᐅᔭᖃᖅᑎᑦᑎᓃᑦ ᐱᕕᖃᖅᑎᑦᑎᓂᐊᖅᑐᑦ ᐃᒪᕐᒥᐅᑕᓕᕆᔨᒃᑯᓐᓂᒃ ᓱᕋᒃᓯᒪᔪᓕᕆᓗᑎᒃ, ᓄᑖᕈᖅᑎᑦᑎᓗᑎᒃ 
ᐃᑎᓕᖅᑎᑦᑎᓗᑎᒡᓗ ᒥᑭᑦᑐᓂ ᑐᓚᒃᑕᕐᕕᖕᓂ ᑲᓇᑕᒥ. ᓄᓇᕘᒧᑦ ᑖᓐᓇ ᑐᑭᖃᖅᑐᖅ ᑮᓇᐅᔭᖃᖅᑎᑕᐅᓃᑦ 
ᐱᕕᖃᕈᑕᐅᓂᐊᖅᑐᑦ ᒪᙱᖅᑐᕆᔾᔭᐃᒃᑯᑎᓕᖅᓱᐃᓂᕐᓂᒃ ᐃᓕᓯᒪᔪᓄᑦ ᑐᓚᒃᑕᕐᕕᓄᑦ, ᐊᓯᔾᔨᕐᓗᒋᑦ ᐳᒃᑕᓛᖅᑐᑦ 
ᑐᓚᒃᑕᕐᕖᑦ, ᐱᐅᓯᒋᐊᕐᓗᒋᑦ ᑐᓚᒃᑕᕐᕖᑦ ᐃᒫᕐᕕᖏᑦ, ᐃᑎᓯᓕᕐᓗᒋᓪᓗ ᓱᓪᓗᐃᑦ ᑕᓯᐅᔭᕐᓗ ᐸᖕᓂᖅᑑᒥ ᑐᓚᒃᑕᕐᕕᖕᒥ. 
ᐅᓪᓗᒥ, ᒪᓕᒐᓕᐅᖅᑎᕐᔪᐊᖅ ᐃᓪᓚᐅᑦ ᐸᓐᓂᖅᑑᒦᓚᐅᕆᕗᖅ ᐅᖃᐅᓯᖃᕆᐊᖅᑐᖅᖢᓂ ᑮᓇᐅᔭᓕᐅᕈᑕᐅᓇᓱᒃᑐᓂᒃ 
ᓴᐳᔾᔨᓯᒪᔪᒪᓪᓗᑎᒃ ᓇᑉᐸᖅᑎᖅᑕᐅᓯᒪᔪᓂᒃ ᑕᐃᑲᓂ ᓄᓇᓕᖕᓂ. 
 
ᐸᖕᓂᖅᑑᖅ ᐃᓂᒋᔭᐅᔪᖅ 80ᓄᑦ ᓄᓇᓕᖕᒥᐅᓂᑦ ᐅᒥᐊᓄᑦ, ᐱᖃᓯᐅᖦᖢᒋᑦ ᑮᓇᐅᔭᓕᐅᕋᓱᐊᕐᓂᕐᓄᑦ ᐃᖃᓗᒐᓱᒃᑎᓄᑦ. 
ᐃᖃᓗᒐᓱᖕᓂᓪᓗᐊᑕᑦ ᐱᖃᓯᐅᔾᔨᔪᑦ ᐃᖃᓗᖕᓂᒃ, ᓇᑖᕐᓇᕐᓂᒃ, ᐳᐃᔨᓂᒡᓗ ᐊᖑᓇᓱᒃᑕᐅᒐᔪᒃᑐᓂᒃ, 
ᐊᑑᑎᖃᑦᑎᐊᖅᑐᓄᑦ ᓄᓇᓖᑦ ᑮᓇᐅᔭᖏᓐᓄᑦ ᐃᓅᓯᖃᕈᓯᖏᓐᓄᓪᓗ.  
  
ᓴᓇᔭᐅᔪᑦ ᐱᓕᕆᔭᐅᓗᑎᒃ ᐊᑐᕐᓗᑎᒃ ᓄᑖᖑᓛᓂᒃ ᓯᓚᓄᑦ ᓇᓚᐅᑦᑖᖅᑕᓂᒃ, ᓴᖅᑭᔾᔪᑕᐅᓗᑎᒃ ᓯᓚᓄᑦ ᓱᕋᔭᖏᑦᑐᓄᑦ 
ᐱᖁᑎᕐᔪᐊᓂᒃ ᓈᒻᒪᒃᑐᓄᑦ ᐊᑐᕆᐊᓕᖏᓐᓄᑦ ᑮᓇᐅᔭᓕᐅᕋᓱᐊᕐᓂᕐᓄᑦ ᐃᖃᓗᒐᓱᒃᑎᓄᑦ ᓄᓇᓕᖕᓄᓪᓗ. 
 
ᑲᓇᑕ ᐊᓯᔾᔨᓕᖅᑎᓪᓗᒍ ᑮᓇᐅᔭᓂᑦ ᐱᖃᖅᑎᑕᐅᓂᕐᓂᑦ ᑲᔪᓰᓐᓇᕈᓐᓇᕐᓂᕐᓄᑦ, ᑖᒃᑯᐊ ᑮᓇᐅᔭᑦ ᐃᑲᔪᕐᓂᐊᖅᑐᑦ 
ᓄᓇᓕᖕᓂ ᑮᓇᐅᔭᓂᒃ ᐱᕈᖅᓴᐃᓂᕐᓄᑦ ᑭᖑᕚᕇᓄᑦ ᐊᒡᒋᖅᑐᓄᑦ.  
 
ᒐᕙᒪᖓᑦ ᑲᓇᑕᐅᑉ ᐱᕈᖅᓴᐃᔪᑦ ᑲᓇᑕᒥᒃ ᓴᙱᑐᐃᓐᓇᖏᑦᑐᒥᒃ, ᑭᓯᐊᓂ ᐱᐅᒋᓪᓗᓂ; ᑮᓇᐅᔭᓕᐅᑦᑎᐊᑐᐃᓐᓇᖏᓪᓗᓂ 
ᐱᑦᑎᐊᕐᓗᓂᓗ. ᓴᓇᔪᒍᑦ ᑲᓇᑕᒥᒃ ᓴᙱᔪᒥᒃ ᑕᒪᒃᑮᓄᑦ.  

ᐅᖃᖅᑐᖅ 
"ᒥᑭᑦᑐᓄᑦ ᐅᒥᐊᓄᑦ ᑐᓚᒃᑕᕐᕖᑦ ᐱᓕᕆᓂᕐᓄᑦ ᕿᒥᕐᓗᒋᔭᐅᔪᑦ ᓯᒡᔭᒥᐅᓄᑦ ᓄᓇᓕᖕᓄᑦ ᑲᓇᑕᒥ. ᑖᒃᑯᐊ ᐅᓄᓛᑦ 
ᑮᓇᐅᔭᖃᖅᑎᑕᐅᔪᑦ ᒥᑭᑦᑐᓄᑦ ᑐᓚᒃᑕᕐᕕᖕᓄᑦ, ᓇᓗᓇᐃᒃᑲᓐᓂᖅᖢᒋᑦ ᒐᕙᒪᑖᓵᑦ ᐊᖏᖅᓯᒪᓂᖏᓐᓄᑦ ᓯᒡᔭᒥᐅᓄᑦ 
ᓄᓇᓕᖕᓄᑦ, ᐃᑲᔪᖅᑐᑦ ᑲᓇᑕᒥᑦ ᓂᐅᕕᐊᒃᓴᓂᒃ ᓂᐅᕕᕐᕕᖕᓄᐊᖅᑎᑦᑎᔪᓄᑦ. ᐃᖃᓗᒐᓱᒃᑏᑦ ᑐᙵᔪᑦ ᑖᒃᑯᓄᖓ, 
ᓄᓇᓖᓪᓗ ᐊᕙᑎᖏᓐᓂ ᑐᙵᔪᑦ ᐊᖑᓇᓱᒃᑎᓄᑦ. ᑖᒃᑯᐊ ᑮᓇᐅᔭᖃᖅᑎᑦᑎᓃᑦ ᑐᓚᒃᑕᕐᕕᖕᓂᒃ 
ᐊᑦᑕᕐᓇᖏᑦᑐᒦᑦᑎᑦᑎᓂᐊᖅᑐᑦ ᐊᐅᓚᓗᑎᒡᓗ ᑲᓇᑕᒥ, ᐃᓄᑭᑦᑐᓂ ᓯᒡᔭᒥᐅᓪᓗ ᓄᓇᓖᑦ ᑮᓇᐅᔭᖏᑦ 
ᓴᙲᓐᓇᕐᓂᐊᕐᒪᑕ ᓂᑲᓇᙲᓐᓇᕐᓗᑎᒡᓗ ᐊᑯᓂᒧᑦ.”  
 
- ᐅᒃᐱᕐᓇᖅᑐᖅ ᔪᐊᓐ ᑕᒻᓴᓐ, ᒥᓂᔅᑕ ᐃᖃᓗᒐᓱᖕᓂᓕᕆᓂᕐᓄᑦ 
 
“ᐅᐱᕐᖔᒥ ᑮᓇᐅᔭᓄᑦ ᑐᓴᒐᒃᓴᑦ 2026ᒧᑦ ᐱᕈᖅᓴᐃᔪᑦ ᑲᔪᓯᓂᖏᓐᓄᑦ ᑮᓇᐅᔭᑦᑕ ᐸᕐᓇᒃᓯᒪᔭᑦᑕ, ᑲᑎᖦᖢᒋᑦ 
ᐸᕐᓇᑦᑎᐊᖅᓯᒪᔪᓄᑦ ᑮᓇᐅᔭᖃᖅᑎᑦᑎᓂᕐᓄᑦ ᑲᔪᓰᓐᓇᖅᑐᓄᑦ ᑮᓇᐅᔭᓂᒃ ᐊᑐᑦᑎᐊᕐᓂᕐᓂᒃ ᐱᕈᖅᓴᐃᖏᓐᓇᖅᖢᑕ 
ᑲᓇᑕᒥᒃ ᓴᙱᔪᒥᒃ ᑕᒪᒃᑮᓄᑦ – ᑐᓂᓯᓪᓗᑕ ᑮᓇᐅᔭᖃᑦᑎᐊᕐᓂᕐᓂᒃ ᐅᓪᓗᒥ ᓴᙲᒃᓴᖅᖢᒋᓪᓗ ᑮᓇᐅᔭᕗᑦ ᖃᐅᒃᐸᒧᑦ. 
ᒪᓐᓇᐅᔪᖅ ᓇᓕᐊᖕᓅᕆᐊᕐᓇᕐᒥ ᑲᓇᑕᐅᑉ ᐊᐅᓚᓂᖓᓂᑦ, ᐊᖅᑯᑎᓕᐅᖅᑐᒍᑦ ᑕᒃᓯᖓᒍᑦ ᖃᐅᔨᒪᑦᑎᐊᖏᓐᓂᐅᑉ 
ᓄᓇᕐᔪᐊᕐᒥᓗ ᖃᓄᐃᑉᐸᓪᓕᐊᔪᓄᑦ ᓴᙱᓪᓗᑕ, ᓴᐱᓕᕋᑕ, ᐱᔪᒪᓂᖃᖅᖢᑕᓗ – ᓴᓇᓪᓗᑕᓗ ᐊᑕᐅᓯᕐᒥᒃ ᑲᓇᑕᐅᑉ 
ᑮᓇᐅᔭᖏᓐᓂᒃ, ᑲᓇᑕᒥᐅᓂᑦ, ᑲᓇᑕᒥᐅᓄᑦ.” 
 
- ᐅᒃᐱᕐᓇᖅᑐᖅ ᕗᕋᓐᓱᐊ−ᐱᓕᑉ ᓴᒻᐸᐃᓐ, ᒥᓂᔅᑕ ᑮᓇᐅᔭᓕᕆᓂᕐᓄᑦ ᑲᓇᑕᒥᓗ ᑮᓇᐅᔭᓕᐊᓄᑦ 
 
“ᑖᒃᑯᐊ ᑮᓇᐅᔭᖃᖅᑎᑦᑎᓃᑦ ᐃᑲᔫᑎᖃᓪᓚᕆᖕᓂᐊᖅᑐᑦ ᐃᓄᖕᓄᑦ ᑐᙵᕕᓕᖕᓄᑦ ᒥᑭᑦᑐᓄᑦ ᐅᒥᐊᓄᑦ ᑐᓚᒃᑕᕐᕕᖕᓄᑦ 
ᖃᐅᑕᒫᑦ. ᐃᑲᔪᕐᓂᐊᖅᑐᑦ ᐊᑑᑎᖃᑦᑎᐊᖅᑐᓄᑦ ᓱᕋᒃᓯᒪᔪᓕᕆᓂᕐᓄᑦ, ᓄᑖᕈᖅᑎᑦᑎᓂᕐᓄᑦ ᐃᑎᓕᖅᑎᑦᑎᓂᕐᓄᓪᓗ 
ᑲᓇᑕᐅᑉ ᐃᓗᐊᓂ – ᐱᖃᓯᐅᓪᓗᒋᑦ ᐱᐅᓯᒋᐊᕐᓂᓪᓗᐊᑕᑦ ᐸᖕᓂᖅᑑᕐᒥ ᑐᓚᒃᑕᕐᕕᖕᒥ ᓄᓇᕘᒥ. 80ᓂᒃ ᓄᓇᓕᖕᓂ 
ᐅᒥᐊᖃᖅᖢᑦᒃ ᐊᑑᑎᖃᑦᑎᐊᖅᑐᓂᒡᓗ ᐃᖃᓗᒐᓱᖕᓂᕐᓂᒃ ᐃᖃᓗᖕᓄᑦ ᓇᑖᕐᓇᕐᓄᓪᓗ, ᑖᓐᓇ ᑐᓚᒃᑕᕐᕕᒃ 
ᐊᑑᑎᖃᑦᑎᐊᖅᑐᖅ ᓄᓇᓖᑦ ᑮᓇᐅᔭᓕᐊᖏᓐᓄᑦ ᓄᓇᓕᖕᒥᐅᓪᓗ ᐃᓅᓯᖃᕈᓯᖏᓐᓄᑦ. ᑖᒃᑯᐊ ᑐᓚᒃᑕᕐᕖᑦ 
ᓴᙲᒃᑎᒋᐊᕈᑦᑎᒍᑦ, ᓴᙲᒃᑎᑉᐸᕗᑦ ᐃᓚᒌᑦ, ᐃᖅᑲᓇᐃᔭᖅᑏᑦ, ᐃᓕᖅᑯᓰᓪᓗ ᑐᙵᔪᑦ ᑖᒃᑯᓄᖓ.”    
 
-ᐅᒃᐱᕐᓇᖅᑐᖅ ᔅᑕᕙᓂ ᒪᒃᓕᓐ, ᑲᓇᑕᐅᑉ ᒐᕙᒪᖓᓄᑦ ᑎᑎᕋᖅᑎᖓ (ᐃᓐᓇᑦ)  
 
“ᓄᓇᕘᒥ, ᖃᐅᔨᒪᔭᕗᑦ ᐱᕐᔪᐊᖑᖏᖓ ᓴᐳᑎᓗᒋᑦ ᓄᓇᕗᑦ, ᐃᒪᕗᑦ ᐃᓕᖅᑯᓯᕗᑦ ᐃᒻᒥᓂᑦᑎᓐᓂᒡᓗ. ᓴᙲᒃᑎᓪᓗᒋᑦ 
ᒥᑭᑦᑐᑦ ᑐᓚᒃᑕᕐᕕᕗᑦ ᑐᕌᖓᔪᒃᑯᑦ ᑮᓇᐅᔭᖃᖅᑎᑦᑎᓂᒃᑯᑦ, ᓲᕐᓗᑐᑦ ᐸᖕᓂᖅᑑᕐᒥ, ᐱᐅᓯᒋᐊᕈᑎᒋᓂᐊᖅᑕᕗᑦ 
ᖃᐅᔨᓴᕈᓐᓇᕐᓂᑦᑎᓐᓄᑦ ᐱᓕᕆᔪᓄᑦ ᑕᐅᕙᓂ, ᖃᓄᐃᒋᐊᕐᓗᑕ ᑐᐊᕕᕐᓇᖅᑐᓄᑦ ᓴᐳᑎᓗᒋᓪᓗ ᓄᓇᕗᑦ 
ᖃᓄᐃᓕᖓᕈᓘᔭᖅᐸᓪᓕᐊᔪᒥ ᐅᑭᐅᖅᑕᖅᑐᒥ ᐊᕙᑎᒥ. ᑖᒃᑯᐊ ᐱᓕᕐᔭᐅᔪᑦ, ᐱᓕᕆᖃᑎᒋᓪᓗᒋᑦ ᐃᓄᐃᑦ ᓄᓇᓕᖕᓂᓗ 
ᑎᒦᑦ, ᐊᑑᑎᖃᑦᑎᐊᖅᑐᑦ ᓄᓇᕘᒥᐅᓄᑦ ᑲᑉᐱᐊᓇᖅᑐᒦᖏᔾᔪᑎᒋᓗᒋᑦ ᐃᑲᔪᖅᑕᐅᓇᓱᒋᓗᑎᒡᓗ, ᐅᓪᓗᒥᓄᑦ 
ᓯᕗᓂᕐᒧᓪᓗ.” 
 
-ᓗᐊᕆ ᐃᓪᓚᐅᑦ, ᒪᓕᒐᓕᐅᖅᑎᕐᔪᐊᖅ ᓄᓇᕘᒧᑦ  

ᐊᒃᑐᐊᔪᑦ ᑕᑯᔭᒃᓴᑦ  
 

 ᐅᐱᕐᖔᒥ ᑮᓇᐅᔭᓄᑦ ᑐᓴᒐᒃᓴᑦ 2026: ᑲᓇᑕ ᓴᙱᔪᖅ ᑕᒪᒃᑮᓄᑦ  
 ᐅᐱᕐᖔᒥ ᑮᓇᐅᔭᓄᑦ ᑐᓴᒐᒃᓴᑦ 2026: ᐊᑑᑎᖃᑦᑎᐊᖅᑐᑦ ᖃᓄᐃᑕᐅᔪᑦ  
 ᐅᐱᕐᖔᒥ ᑮᓇᐅᔭᓄᑦ ᑐᓴᒐᒃᓴᑦ 2026: ᐅᖃᐅᓯᐅᔪᑦ ᒥᓂᔅᑕᒧᑦ ᑮᓇᐅᔭᓕᕆᓂᕐᓄᑦ ᑲᓇᑕᒥᓗ ᑮᓇᐅᔭᓕᐅᕐᓂᕐᓄᑦ  

 
 
ᐱᕙᓪᓕᐊᔪᓕᕆᔩᑦ ᐅᑯᓄᖓ ᐅᖃᖃᑎᖃᕈᓐᓇᖅᑐᑦ: 
 
ᐊᐃᕋ ᑭᑦᑲ 
ᐱᕙᓪᓕᐊᔪᓕᕆᔨ 
ᑎᑎᕋᕐᕕᖓ ᐃᖃᓗᒐᓱᖕᓂᓕᕆᔨᒃᑯᑦ 
Ira.khedkar@dfo-mpo.gc.ca 
 
ᑭᐅᕐᔅᑎ ᕼᐊᑦᓴᓐ  
ᐱᕙᓪᓕᐊᔪᓕᕆᔨ 
ᑲᓇᑕᐅᑉ ᒐᕙᒪᖓᓄᑦ ᑎᑎᕋᖅᑎᖓ (ᐃᓐᓇᑦ) 
Kirstie.Hudson@hrsdc-rhdcc.gc.ca 

ᐱᕙᓪᓕᐊᔪᓕᕆᓂᕐᓄᑦ ᐱᓕᕆᖃᑎᒌᑦ 
ᐃᖃᓗᒐᓱᖕᓂᓕᕆᔩᑦ ᐃᒪᕐᒥᐊᑕᒃᑯᓪᓗ ᑲᓇᑕᒥ 
613-990-7537 
Media.xncr@dfo-mpo.gc.ca 
 
ᐱᕙᓪᓕᐊᔪᓕᕆᓂᕐᓄᑦ ᐱᓕᕆᖃᑎᒌᑦ ᑎᑎᕋᕐᕕᖓ 
ᐃᖅᑲᓇᐃᔭᕐᓂᕐᓄᑦ ᐃᓅᓯᕐᒥᒡᓗ ᐱᕈᖅᓴᐃᔩᑦ ᑲᓇᑕᒥ  
819-994-5559 
media@hrsdc-rhdcc.gc.ca 

 


